
Il-poezijalirika ghandha storja twila fil-Punent.
Skont Allen Grossman, “lyric is the most
continuously practiced of all poetic kinds in the
history of Western representation” (The Sighted
Singer 211). Dan l-istudju jistharreg il-karatteristici
tal-poezija lirika, b’'mod specjali fid-dawl ta’ dak 1i
jikteb Jonathan Culler fil-ktieb tieghu Theory of

the Lyric. Imbaghad, permezz ta’ analizi letterarja,
nara jekk dawn il-karatteristici jinstabux f’ghadd ta’
poeziji rapprezentattivi ta’ Oliver Friggieri. Filwaqt
li fit-tezina hemm zewg kapitlili fihom ningeda b’din
it-teorija tal-lirika biex nanalizza ghadd ta’ poeziji
rapprezentattivi ta’ Oliver Friggieri, hawnhekk se
nikkon¢entra fuq in-natura u l-istorja tal-lirika.

2. L-Istorja tal-Lirika

Il-lirika nistghu ngisuha bhala l-mod
stramb kif nindirizzaw lil elementi
bhall-hin, ir-rih, u s-sigar u lil persuni li
mhumiex prezenti (Culler, Theory vii).
Appartili nindirizzawhom, nistghu
nitolbuhom jaghmlu xi haga partikolari
jew ma nhalluhomx jaghmlu dak li
jaghmlu s-soltu.

Minhabba l-bidla minn teorija
mimetika ghal wahda espressiva li
hareg biha M. H. Abrams, il-lirika
saret il-mudell tal-poezija ingenerali,
“in-norma poetika” (Culler, Theory
76). Il-lirika kisbet prominenza fl-
isfera tal-poezija fost 1-ohrajn ghaliex
ingatghu minnhal-epika, li saret ir-
rumanz, u d-drama, li bdiet tinkiteb fi
proza minflok versi.

Id-diffikultajiet rigward il-kategorija
tal-lirika bdew mill-Griegi tal-qedem li
kienu jiddistingwu bejn tipi differenti
ta’ poezija: dawk marbutin ma’
cirkustanzi tematici, u dawk marbutin
ma’ metri partikulari li huma assocjati
ma’ tip ta’ recitazzjoni (Culler,

Theory 49). It-teoristi tradizzjonali
jghiduli hemm zewg tipi ta’ teoriji

ta’ dan il-generu: dawk li mibnijin

fuq l-esperjenza (empiric¢i) u dawk

li huma bbazati fuq ideat u prin¢ipji
astratti (teoretici) (Culler, Theory
45-46). Goethe jitkellem fuq it-tliet
forom naturali tal-poezija, dik epika,
drammatika u lirika, li jiddistingwihom

minn varjeta ta’ “generi empirici,”
bhalma humal-ballata, id-drama,
l-epistola (jew l-ittra), il-hrafa, 1-ode,
ir-rumangz, il-parodija, u l-istorja ta’
mhabba (f’Culler, Theory 75). It-
tgassim ta’ Goethe bejn it-tliet forom
naturali tal-poezija sar in-norma
fis-seklu dsatax, minkejjali fis-sekli ta’
gabel, hafna poeti u kriti¢i identifikaw
bosta generi specifici ta’ lirika (Culler,
Theory 75). Fil-ktejjeb Literary
Theory: A Very Short Introduction,
Culler jargumenta li storikament hafna
teoristi tal-generu qasmu x-xoghlijiet
letterarji fi tliet klassijiet kbar, skont
il-vuéi tax-xoghol: 1. il-vuci poetika
jew lirika, meta n-narraturi jkunu
geghdin jitkellmu fl-ewwel persuna;
2.1-epika jew in-narrattiva, li fihom
in-narraturi jsemmghu l-vuci taghhom
imma jaghtu lok lill-karattri biex
jitkellmu huma wkoll; 3. id-dramm, li
fih jithaddtu biss il-karattri fuq il-palk.
Id-distinzjoni bejn dawn it-tlieta
tidher ukoll fir-relazzjoni tal-kelliem
jew tal-kelliema mal-udjenza ghax fl-
epika l-poeta jkellem b’'mod dirett lill-
udjenzali gieghda tisma’. Fid-dramm
l-awtur ikun mohbi mill-udjenza
ujitkellmu biss il-karattri ta’ fuq
il-palk. Imbaghad fil-lirika niltagghu
mal-aktar relazzjoni kkumplikata.
Hawnhekk il-poeti, permezz tal-kant
jew il-kant ritwalistiku, jisthajlu li
geghdin ikellmu lilhom infushom

jew lil xi hadd iehor, bhal xi spirtu
tan-natura, hbieb, mahbubin, u Alla
(Literary Theory 73-74).

It-teorista Germaniza Eva Miiller-
Zettelmann ghamlet lista tat-tendenzi
li jiddistingwu 1-lirika mill-generi
l-ohra, jigifieril-qosor, in-nuqgas

ta’ elementi fittizji, strutturi iktar
intensiu formali, awtoreferenzjalita
aktar estetika, devjazzjoni lingwistika
ahjar, u suggettivita epistemologika
ahjar (33). F’The Mirror and the
Lamp, Abrams jistqarr li b’kuntrast
mal-forom narrattivi u drammatici,
hafna mil-liri¢i ma jinkludux
elementi bhalma humal-karattriu
I-plott. Il-maggoranza tal-liri¢ci huma
maghmulin minn hsibijiet u hsus
imlissnin fl-ewwel persuna u l-uniku
karattru disponibbli li ghalih jistghu
jirreferu dawn is-sentimenti huwa
l-poeta nnifsu (84-85). Karatteristika
ohrali tiddistingwi l-lirika jidher li hi
t-tentattiv li tinghata l-impressjonili
ged tigri xi hagaissa, fil-mument tad-
diskors (Culler, Theory 37).

Fizmienil-gedem u fir-Rinaxximent,
l-epika u d-dramm tragiku kienu
l-agwa forma ta’ letteratura, u dawk
kollha li riedu jsiru poeti kienu
jhabirku biex isiru mghallmin ta’
dawn il-generi. Imbaghad l-invenzjoni
tar-rumanz gabet kompetizzjoni
gdida fix-xena letterarja, izda bejn
l-ahhar tas-seklu 18 u nofs is-seklu
20, bdew iharsu lejn il-lirika, jigifieri
poezija gasira mhux narrattiva,

bhala l-qofol tal-letteratura. F1-
imghoddi kienu jharsu lejha bhala tip
ta’ espressjoni gholja (jew elevata),

bhalal-espressjoni eleganti tal-
valuri u l-attitudnijiet kulturali.
Aktar tard il-poezija lirika bdew
iharsu lejha bhala l-espressjonita’
hsus qawwijali ghandhom x’jagsmu
kemm mal-hajja ta’ kuljum kif ukoll
mal-valuri traxxendentali. Bhekk
setghet tfisser l-iktar hsus gewwiena
tas-suggett individwali, tal-bniedem.
Dinl-idea ghadha popolari, izda
t-teoristi kontemporanji jaraw il-
lirika iktar bhala xoghol assoc¢jattiv
uimmaginattiv fuq il-lingwa,
sperimentazzjoni bil-konnessjonijiet
lingwistici u formulazzjonijiet 1i iktar
jaghmlu mill-poezija mezz ta’ tfixkil
kulturali milli repozitorju ewlieni
tal-valuri taghha (Literary Theory 74).
Ghalkemm il-poeti kontemporanji
jirrezistu l-idea tal-lirika, hafna
minnhom jorbtu mat-tradizzjoni
tal-lirika biex jiksbu l-effetti mixtieqa
(Theory 32).

Sabiex Culler jidentifika u jesplora
aspetti tal-lirika li aktarx huma
importanti ghat-teorija tal-lirika,
ma jibdiex b’definizzjonijiet. Minflok
jibda billi jaghti harsalejn tipi
differenti ta’ poeziji minn lingwi
varji u minn mumenti differenti
tat-tradizzjoni tal-lirika tal-

Punent li tipprezenta t-tendenzi

u l-possibilitajiet. Bhala ezempju
Culler juza poezija ta’ Saffo,1-unika
poezija kompluta li ghandna taghha,
u jsostnili hi poezijaimpressjonanti
u paradigma jew mudell tal-lirika.

Fil-poezija “Ode lil Afrodite” Saffo
ged tindirizza lil Afrodite u Afrodite
tindirizza luralil Saffo (Theory 10).
Ir-rapprezentazzjoni fir-rispons ta’
Afrodite f’din il-poezija hi gawwija

u tigbed 1-ghajn ghax issehh it-
tranzizzjoni mid-diskors irrappurtat
ghal dak dirett. Il-virgoletti ma
jintuzawx bhalma jsir illum il-gurnata
f’edizzjoni moderna. Ghalhekk
it-tranzizzjoni ssir permezz ta’

loghob bil-pronomi: mill-pronom
“jien” ghall-pronom “int” u fil-kaz ta’
Afrodite, mill-pronom “int” ghall-
pronom “jien” (Culler, Theory 13).
Dan it-tibdil mid-diskors rappurtat
ghad-diskors dirett johloq effetti
imprevedibbli tal-apparenza ta’
Afrodite fil-prezent, allavolja l-poezija
tipprezenta l-apparenza u diskors ta’
okkazjonijiet fil-passat. L-alla Griega
tagleb id-diskors fil-prezent u l-futur:
“whom am I to persuade once again
this time?/... Who, o Sappho, does you
wrong?’ Permezz ta’ dan id-diskors
donnu ghandna lil Afrodite prezenti

u gieghda titkellem hawn illum, f"dan
il-mument. Dan it-tahdit irrakkuntat
ma sehhx biss fil-passat izda jsehh
issa wkoll, f’kull hin li I-poezija tigi
pprezentata. Mikhail Bakhtin jittratta
l-poezija bhala monologu u jorbot
id-djalogi mar-rumangz; izda f’din il-
poezija, jigifieri fil-bidu tat-tradizzjoni
lirika, diga nsibu djalogizmu (Culler,
Theory 14). Marshall Brown tistqarr
li wahda mill-karatteristi¢i ewlenin
tal-lirika hija li toffri kontrapunt ta’

vucijiet permezz tad-djalogu: “dialogue
is precisely what the lyric counterpoint
of voices provides. Whether we call it
music, suggestiveness, or haunting,

the interior distance achieved by lyric
is an opening onto a dynamic mental
space whose power has often been

felt, even ifiit is rarely formulated”
(134). Il-misteru essenzjali tal-lirika
hu “its way of being of two minds”:
il-lirika hija dejjem “bejn haltejn.”

Dan l-ezempju ta’ Saffo jurinal-lirika
bhala att performattiv u avveniment,
att pubbliku li Culler isejjahlu
“triangulated address,” jigifieri vuci

li tkellem lis-semmiegha permezz ta’
indirizz apostrofiku lil gawwa mhux
prezenti (Theory 15). Bl-uzu tad-deissi,
tal-“here and now,” tal-espressjoni u
strutturi retoric¢i ohrajn, din il-poezija
tipprezenta ruhha bhala avveniment
f’hin li jirrepeti ruhu. Dawn joholqu
effetti ta’ prezenzali’l quddiem isiru
whud mill-possibiltajiet fundamentali
tal-lirika (Theory 16). Madankollu,
ghadni rrid nesplora l-mistogsija dwar
kif'il-lirika tohloq l-effetti ta’ prezenza
ux’inhi I-funzjoni ta’ dawn l-effetti fil-
lirika (Culler, Theory 37).

3. ll-Hsus u s-Sentimenti

Fis-seklu ghoxrin, ir-rezistenza ghal-
lirika saret parti mill-prassi poetika.
Madankollu, il-mudell tal-lirika bhala
l-espressjoni passjonali tal-poeta
baga’ b’sahhtu, spe¢jalment f*testi

pedagogici sal-ewwel nofs tas-seklu
ghoxrin, b’ricerkaturi bhal Walter
Blair u W. K. Chandler li kitbu li
“l-poezija lirika tqangal emozzjoni
ghaliex tesprimi s-sentimenti
tal-awtur” (250). F'tit snin wara,
Lawrence Zillman kiteb li “First, and
most important, is the impression
gained that the lines are spoken by

the poet himself, giving expression

to his personal feelings, aspirations,

or attitudes” (161). I1-lirika, ghal

Mark Booth, hija “The voicing of

one moment’s state of feeling” (73),
ghalhekk I-enfasi tieghu hija fuq il-
hsus, fuq il-lirika bhala ritratt tal-mod
kif qed thossha l-persuna f’'mument
partikulari, fuq gaghda jew stat. Waqt
li jsemmi 1-hsus ukoll, M. H. Abrams
jaghti iktar importanza lill-istat
tal-mohbh, lill-pozizzjoni mentali ta’
min ged jitkellem fil-poezija jew lill-
process ta’ hsieb tieghu: ghalih il-lirika
hija “any fairly short, non-narrative
poem presenting a single speaker who
expresses a state of mind or a process of
thought and feeling” (A Glossary 201).
F’intervista li ghamel f1-1962 lil Ruzar
Briffa, Guzé Aquilina jishaq li1-lirika
“wiehed jista’ jxebbahha mat-tifwir
tas-sentimenti li I-poeta jhosshom
f’daqgawahda” (0:40 - 0:44). Din
l-istgarrija tohodna lura ghall-1800
meta fid-dahla ghall-gabra Lyrical
Ballads ta’ Wordsworth u Coleridge,
Wordsworth kiteb li “poetry is the
spontaneous overflow of powerful
feelings” (175). Dan il-hsieb jipproponi

lil-poezija ghandha tesprimil-hsus
gawwija li jgarrbu l-poeti. Il-pozizzjoni
ta’ Oliver Friggieri hi li kull tip ta’
kitba poetika tista’ titgies bhala

lirika dment li tirrifletti l-emozzjoni
gawwija tal-awtur jew l-awtrici
(“Lirika”). L-istess definizzjoni
tal-lirika tinsab fid-definizzjoni tal-
poezija Romantika stess ghaliex ukoll
ingisuha bhala espressjoni spontanja,
sinc¢iera u qawwija ta’ sentiment, xi
haga wahdanija u personali. Friggieri
sahansitra jistqarr li nistghu nqisu
1-lirika bhala karatteristika ewlenija
tal-poezija Maltija kollha, inkluz il-
poetita’ waral-Indipendenza.

I1-Kritika 1-Gdida ¢éaglaq l-attenzjoni
minn fuq il-poeta ghal fuq it-test ghax
tittrattal-lirika bhala mitkellma mill-
persona u mhux mill-poeta (Culler,
Theory 77). Waqt li Abrams ra 1-lirika
tas-seklu 19 bhala l-espressjoni
intensa tal-poeti (li eventwalment
issir in-norma), il-Kritika 1-Gdida
fl-erbghinijiet tas-seklu 20 bdiet
thieghed lill-awturi mit-test poetiku
u tittratta d-diskors bhala diskors
tal-persona (Culler, Theory 84).
Fis-seklu dsatax u fil-bidu tas-

seklu ghoxrin, l-ewwel tip ta’ lirika,
jigifieril-lirika bhala l-espressjoni
tal-emozzjonijiet tal-poeta, wassal
biex tongos l-importanza storika ta’
diversi sottogeneri tal-lirika. It-tieni
tip ta’ lirika, li giet stabbilita f'nofs
is-seklu ghoxrin, ipprovdiet mod
distintiv ta’ kif jingraw il-poeziji,

jigifieri bhala d-diskors ta’ persona
fittizja (Culler, Theory 85). Minhabba
li dawn iz-zewg mudelli tal-lirika

- jigifieril-lirika bhala espressjoni
tal-emozzjonijiet tal-poeta u 1-lirika
bhala rapprezentazzjonita’ vuci
fittizja tal-poeta jew tal-persona —
jidhru f’mumenti storici differentiu
ghandhom ukoll funzjonijiet differenti,
Culler jemmen li huwa storikament
irresponsabbli li nghaggduhom
flimkien bhala “liri¢izzazzjoni”
(Culler, Theory 84).

4. lI-Vuéi tal-Lirika v I-Poeta

Sa minn zmien il-Griegi, il-lirika
generalment kienu jgisuha bhala kitba
lil-qgarrejja jlissnuha f’galbhom jew
bil-fomm. Izda l-importanza tal-hoss
fil-lirika gieghlet lill-idea tal-vuci
tispikka, kemm fil-poezija nnifisha kif
ukoll fit-tradizzjoni tal-kritika (Theory
34).

Il-fatt li I-lirika miktuba tibga’ talludi
ghal-lira, jigifieri ghall-istrument
gadim li jixbah lill-arpa, ul-fatt li
tibga’ titkanta anke wara li tiehu
I-forma ta’ kitba, jikxfu l-importanza
tad-dimensjoni fonetika biex jinholqu
l-effetti karatteristici tal-poezija
lirika. Il-princ¢ipju tal-intelligibilita
fil-poezija lirika jiddependi fug
il-fenomenu tal-vuci poetika (de
Man 55). Jigifieri, sabiex ahna
l-qgarrejja nagraw xoghol bhala

liriku rridu ninghataw vuci, biex
b’hekk nikkonvincéu ruhna li geghdin
nisimghu vuéi (Culler, Theory 35). Din
l-idea tal-lirika marbuta ma’ dakli de
Man isejjahlu “the phenomenalization
of the poetic voice” - jigifieri l-kuncett
li nikkonvinc¢u ruhna li ged nisimghu
vuci - kienet, ghal hafna, mudell 1i
jevitawh (85).

Meta nahsbu fuq il-lirika, huwa
krucjalili nibdew bid-distinzjoni bejn
il-vuéili nisimghu titkellem, jigifieri
l-vuci figurattiva, u l-poeta li holog
il-poezija (Culler, Literary Theory
75). Skont John Stuart Mill, il-poezija
lirika hija espressjoni li nisimghuha
b’kumbinazzjoni (f’Culler, Literary
Theory 76). Meta nissemmghu din
l-espressjoni li tighdilna l-attenzjoni,
generalment nispi¢ccaw nimmaginaw
jew nibnu mill-gdid lill-kelliem jew
kelliema u l-kuntest: nidentifikaw
it-ton tal-vuci, niddeciedu 1-qaghda,
is-sitwazzjonijiet, it-thassib u
l-attitudnijiet tal-persunali ged
titkellem (kultant dawn jinghaqdu
ma’ dak li diga nafu fuq l-awtur jew
l-awtrici, imma mhux spiss). Ghal-
lirika dan kien l-approc¢é dominanti
fis-seklu ghoxrin. Gustifikazzjoni
teoretika konciza kienet li x-xoghlijiet
letterarji huma imitazzjonijiet fittizji
tad-“dinjareali,” imbaghad it-tlissiniet
u l-lirika huma imitazzjonijiet fittizji
ta’ espressjonijiet personali (Literary
Theory 76). Vendler issostnilil-ghan
tal-lirika huwa li toffrilill-garrejja

test biex jaqrawh jew jirrecitawh
huma, u mhux poezijalil-garrejja
bhallikieku ssemmghuha jew poezijali
fiha l-poeta jew poetessa qed jitkellmu
maghhom infushom, imma tlissina
ghalina biex inlissnuha dagslikieku
kienet taghna (f'Jackson u Prins

88). Dan jehodna ghad-diskors ta’
Hegel li jistqgarr lil-process tal-lirika
huwa wiehed ta’ purifikazzjoniu
universalizzazzjoni. Il-lirika ssir “il-
lingwa tal-hajja gewwiena poetika,”
u ghalhekk, ghalkemm 1-gharfien u
I-hsibijiet li jiddeskrivu 1-poeti huma
taghhom bhala individwi, ghandu
jkollhom validita universali (1112).
Hemm min jghid li dawk li jhaddmu
I-lirika jesprimu tigrib universali u
jirrapprezentaw lilna lkoll, u mhux
lil nies partikulari f’post u zmien
partikulari (Jackson 115).

Meta nharsu lejn il-poezija tas-seklu
20 irridu naraw kemm minn dak li qed
naqraw huwa liriku; irridu naqrawh
ukoll fil-qafas tat-tradizzjoni lirika tal-
Punent. Hafna poeti tas-seklu 20 ma
gablux mal-mudell tal-poezija lirika li
jaghti prominenza lill-effetti tal-vuci,
tal-prezenza u tal-indirizz. Dan sehh
minkejja li 1-kriti¢i sostnew li dawn
l-effetti jiddependu minn strategiji
retori¢i u dan jaffettwa anke 1-mod
kifil-poeti jimmanipulaw il-lingwa
(Theory 30).

5. ll-Lirika v I-Muzika

Ghalkemm il-lirika bagghet izZzomm
l-ideali hi konnessa mal-muzika, il-
gabriet tal-kanzunetti tat-troubadours,
ix-“chansonniers,” matantx jirreferu
ghal akkumpanjament muzikali, u
hafna mil-lirika ma kinitx muzikali. “A
significant portion of the extant corpus
of medieval lyric poetry, including the
considerable body of Middle English
meditative and penitential poetry
from the 13th and 14th centuries,
lacked musical accompaniment”
(Jirsa 27). Fdin it-tradizzjoni

dejjem tikber tal-lirika ma jidhirx

li kien hemm l-intenzjoni li I-kliem
jitkanta, imma jintuza, perezempju,
ghall-meditazzjoni (Culler, Theory
68). Cristanne Miller tistqarr li
“Fil-bidu u fin-nofs tas-seklu dsatax
fl-Istati Uniti, it-terminu “lirika” kien
jirreferi ghal kull poezija li ma kinitx
drammatika, epika, jew narrattivau
kienet armonika jew muzikali fil-
lingwa u mahsuba bhala kanzunetta”
(24). Ghal Oliver Friggieri, il-lirika

hi poezijali fil-qedem kienet tigi
kantata izda li maz-zmien il-kelma
tilfet it-tifsira qadima taghha, ghax
illum din il-“lirika” ma tirreferi ghal
ebda forma poetika fissa bhalma
kellha gabel (“Lirika”). Il-fatt li bosta
poezijita’ Friggieri saru kanzunetti
jikkonferma d-dimensjoni, u aktarx
anki l-vokazzjoni muzikali taghhom.

6. L-Indirizz

Minkejja lil-indirizz lill-mahbub jew
lill-imhabba huma l-iktar indirizzi
komuni, fil-Canzoniere, Petrarca
jindirizza wkoll lill-garrejja u dan
it-tip ta’ indirizz jevoka t-temporalita
tal-lirika li mhix marbuta ma’ post
partikulari (Culler, Theory 20). Meta
tinvoka jew tindirizza lil xi hadd 1i
mhuwiex 1-udjenza vera, nghidu
ahna lil xi spirtu tan-natura, lill-
muza, lil urna, jew lil xi mahbub, tkun
ged tighed l-attenzjonilejn il-fatt i
l-avveniment tal-indirizz huwa att fih
innifsu (Culler, Theory 187). L-iktar
manifestazzjoni cara ta’ indirizz

fi process triangulari ssehh meta
tinvoka lil indirizzati “impossibbli,”
bhalma huma forzi li ma narawx,
bhar-rih, jew kreaturi u affarijiet li
x’aktarx mhumiex se jwiegbu, bhal
iljun, dghajsa, il-mewt, ¢inju, jew
l-art (Culler, Theory 187). Indirizz lil
xi hadd jew xi haga jaghti lill-poezija
x-xehta ta’ grajja; iktar ma l-poezija
tkellem indirizzati mhux tas-soltu,
iktar tidher li ged issir invokazzjoni
ritwalistika (Culler, Theory 188).

Wagat li fil-poezija internazzjonali
hemm waqtiet meta l-lehen liriku
jindirizza lill-imhabba nfisha, fil-
lirika Maltija dan mhuwiex indirizz
komuni. Wiehed mill-ezempjil-iktar
prominenti ta’ dan it-tip ta’ indirizz
jidher fil-lirika tal-grupp muzikali
Brikkuni, li fil-kanzunetta “Rub al

Khali,” jindirizza lill-imhabba fl-ewwel
vers tal-album li jgib 1-istess isem
bil-kliem, “Imhabba, ahfirli.” Fil-qofol
tieghu, dan it-tielet album huwa dwar
relazzjoni ta’ mhabba li spi¢cat u
l-impressjoni gawwija li tinghata hili
minflok il-kelma “Imhabba” fl-ewwel
vers setghet fac¢ilment intuzat il-
kelma “mahbuba.” Ghalhekk wahda
mill-indikazzjonijiet hili1-“imhabba”
ppersonifikata hija bhal “verzjoni”
lirika ta’ “mahbuba,” imma hemm
effetti ohrajn li trid taishom fil-kuntest
tal-kanzunetta u tal-album kollu,
bhalma hi d-distanza tal-lehen liriku
mill-imhabba minhabba d-diffikulta li
jsib ruhu fiha quddiemha.

Indirizz lis-semmiegha jew lill-
garrejjajista’ jidher bhala l-mudell
ewlieni tal-komunikazzjoni diretta fil-
lirika. Madankollu, din hija xi haga rari
hafna fil-poezija, ghaliex ironikament
l-indirizz tal-lirika generalment huwa
indirett. Iktar mal-poezija titkellem
dwar is-sentimenti jew l-esperjenzi
tal-“int,” iktar tikkumplika ruhha
s-sitwazzjoni tal-indirizz, ghax
“you’1s figured in ways not so easily
identified with a reader” (Culler,
Theory 91): mhux lakemm nghidu
lil-figurali ged tindirizza l-vuci

lirika hijal-garrej jew il-garrejja.
Ghalkemm Culler jghid li indirizz
dirett lill-udjenza huwa rari, Ralph
Johnson isostni li ladarba 1-lirika li
ntirtet mill-Griegi kienet titkanta
lill-udjenza, kien hemm kemm “int”

kif ukoll “jien,” jigifieri kien hemm
kelliem/a jew kantant/ali ged tkellem
jew tkanta lil persuna jew persuni ohra
(34). Skont Ralph Johnson il-lirika
Griega “hija inaccessibbli ghalina”
(25). Madankollu, il-korpus ezistenti li
ghandna “certainly challenges the idea
that the Greek lyric is characteristically
framed as direct address to the
audience that would have heard it”
(Culler, Theory 199). I1-ftit ezempji ta’
indirizz dirett lill-udjenzali ghandna
minn zmien il-Griegi, mhumiex
bizzejjed biex juru li n-norma ghall-
Griegi kienet li fil-lirika jindirizzaw
direttament lill-udjenza. Wahda mill-
aktar strutturi prominenti tal-lirika

li tidher fil-lirika Griegal-gadimau
f’kull perjodu tal-lirika moderna, hi
“the triangulation whereby a speaker
ostensibly addresses a beloved, as a way
of speaking indirectly to the audience”
(Theory 201). Ralph Johnson
jissuggerixxilil-persuna indirizzata
hija metafora ghall-qarrejja tal-
poezija u ssir medjatrici simbolika (“a
conductor”) bejn il-poeta u kull wiehed
uwahda mill-qarrejja u s-semmiegha
tieghu (3). Ghalhekk, f’dan il-kaz,
il-fenomenu mhuwiex dak ta’ indirizz
lill-udjenza imma ta’ “indirection, as in
address to a goddess or an urn” (Theory
201). Avoljal-persuna indirizzata

hija metafora tal-qarrejja jew tas-
semmiegha, fl-ahhar mill-ahhar
mhuwiex indirizz dirett lill-udjenza
(W.R Johnson 3). Indirizz liriku
lill-mahbub jew lill-mahbuba johlog

grajja fil-mument tal-indirizz li fiha
wiehed jixxennaq ghall-mahbuba, jew
ifahharha, jew inkella jilmenta dwar
in-nuqgqas ta’ rispons taghha. Dan
jippermetti espressjoni iktar qawwija
tas-sentimenti, mhux bhala xi haga
rrakkontata mill-passat imma bhala
att ta’ tithir jew tort fil-prezent jew,
hafna drabi bhala interrogazzjoni
attiva tal-process li fih wiehed ikun
involut (Culler, Theory 208). Ma jidher
li hemm 1-ebda limitu ghall-firxa ta’
affarijiet li ghandha tindirizza 1-lirika.
Nghidu ahna, Orazju jindirizza, fost
l-ohrajn, lil vapur, lil sigra li tinsab fuq
il-proprjeta tieghu, lil flixkun tal-inbid,
u lil-lira tieghu (Culler, Theory 211).

Ghal Barbara Johnson it-teknika tal-
apostrofi hija meta kelliem fl-ewwel
persuna jindirizza persuna assenti,
mejta jew inanimata b’'mod dirett.
Ghaldagstant 1-apostrofi hija diretta
uindiretta fl-istess hin: fl-etimologija
taghha hemm is-sens li l-apostrofi
taghmel digressjoni (speci ta’
parentesi twila) mid-diskors propju.
F’dan is-sens l-apostrofi timmanipula
b’mod misthajjel, narrattiv, l-istruttura
tal-indirizz dirett bejn il-“jien” u
1-“int.” Permezz ta’ dan l-indirizz
misthajjel, 1-entita assenti, mejta

jew inanimata ssir prezenti, animata
u antropomorfika. L-apostrofi hija

tip ta’ ventrilokwizmu, li permezz
tieghu I-kelliem jew kelliema jaghtu
lehen, hajja u forma umanalil dak li
ged jindirizzaw u jbiddlu s-silenzju

taghhom f’hilali jirreagixxu minnufih
ub’mod pozittiv u fl-istess hin
minghajr ma jinstemghu (Barbara
Johnson 185). L-apostrofi mhix bhan-
narrattiva ghaliex I-“issa” mhuwiex
mument f’sekwenza temporali imma
“issa” specjali tad-diskors, 1-issa tal-att
tal-kitba u tat-tlissina poetika. Din
it-temporalita tad-diskors bilkemm
nithmuha, u diffi¢cli nahsbu fugha,
imma jidher li hi wahda mill-affarijiet
li lejha tersaq il-lirika, “that iterable
time when language can say now’
(Culler, Theory 229).

Culler iqis 1-indirizz indirett bhala
struttura ¢entrali tal-lirika u
jistaghgeb kif din ma gietx ac¢cettata
aktar, ghax biex tindirizza lil xi hadd
b'mod dirett m’'ghandekx bzonn
poezija (Theory 243). Dejjem ikun
hemm “int” indirett fil-lirika; hafna
drabi dik 1-“int” hil-“int” tal-mahbub
jew mahbuba, ta’ Alla, tar-rih, jew
tal-fjura. Imma kultant dik 1-“int” mhix
figura identifikabbli: tibga’ hemm
bhala “a spectral presence, a yearning,
something like love” (Culler, Theory
243), prezenza, xewqa, jew hjiel ta’
mhabba.

7. Konkluzjoni

Il-karatteristi¢i ewlenin tal-lirika
li identifikajt f’dan 1-istudju huma
dawn: (1) il-lirika hijal-mod
stramb kif nindirizzaw lil elementi

astratti jew inanimati bhall-hin,
ir-rih, u s-sigar, u lil persuni li
mhumiex prezenti, u nitolbuhom

biex jaghmlu xi haga partikolari;

(2) il-lirika toffri kontrapunt ta’
vucijiet permezz tad-djalogu; (3) il-
poezija lirika hija espressjonili ahna
l-garrejja nissemmghu bhallikieku
b’kumbinazzjoni u mbaghad wara

li nissemmghu nispi¢éaw nibnu
mill-gdid f’mohhna lill-kelliem jew
kelliema lirika u l-kuntest; (4) il-lirika
tintuza wkoll bhala att performattiv

li Culler isejjahlu indirizz triangulari,
jigifieril-vuci tkellem lis-semmiegha
permezz ta’ indirizz apostrofiku

lil qawwa mhux prezenti; u (5) il-
process tal-lirika huwa wiehed ta’
purifikazzjoni u universalizzazzjoni.
Uhud minn dawn il-karatteristici
tal-lirika jispikkaw fil-poezija ta’
Oliver Friggieri li toffri l-possibilita li
nindirizzaw lil persuni mhux prezenti
u t-talba biex il-figuri indirizzati
jaghmlu xi haga partikolari jew

mhux tas-soltu. F'“Harstek Vjola
Tkanta” u “Mal-Fanal Hemm Harstek
Tixghel” il-vuéi lirika tindirizza
figura misterjuza, li l-indikazzjonijiet
f’dawn iz-zewg poeziji humali hija
femminili u tintalab taghmel ghadd
ta’ affarijiet partikolari. Karatteristika
ohrali spikkat hilil-lehen jipprova
johloq djalogu u li ahnal-garrejja
nissemmghu dan id-djalogu bhal dak
li jsehh fil-poeziji “Pellegrin Distratt,”
“Tss’ Inti l-Istagun il-Gdid,” “F"Misrah
il-Parlament,” u “Il-Poeta u 1-Politiku.”

It-temporalita tal-lirika hi wkoll
karatteristika li spikkat minhabba

li f’¢erti poeziji Friggieri jindirizza
lill-garrejja u ghalhekk il-poezija ma
tkunx marbuta ma’ post jew zmien
partikolari. Din it-temporalita tfegg,
fost l-ohrajn, f”“Karin u Raymond”

u “Fil-Bar tal-Kantuniera”. F’“Karin
uRaymond” il-garrejja jhossu li
geghdin jigu indirizzati minn dawn
iz-zewg zghazagh, li aktarx fuq din
l-art langas kienu jafu lil xulxin imma

l-vucéi tghagqgadhom f’komunjoni;
min-nahal-ohra, fl-ahhar strofa tal-
poezija “Fil-Bar tal-Kantuniera” 1-vuci
tindirizza lill-garrejja u theggighom
biex jixorbu “sa ma jiskru.” Fil-poeziji
ta’ Friggieri tidher ukoll I-universalita,
ghaliex il-kelliem ilehhen it-tigrib
emottiv personali imma fl-istess waqt
ikun gieghed ilehhen tigrib universali.
Ghalhekk ahna l-garrejja nlissnu
t-tlissina dagslikieku kienet taghna.

